Образец бр. 2

Иницијална проценка на влијание на регулативата за Предлог на Законот за   минимална плата
Чекор 1: Опис на проблемите, целите што ќе се остварат со нивно решавање и можните опции за решавање на проблемите
1. Опис на проблемите

Во член 107 од Законот за работните односи ( "Службен весник на Република Македонија" бр.158/2010), е утврдено дека платата на работникот за работа со полно работно време не може да биде пониска од минималната плата утврдена според закон и колективен договор. Досега прашањето во врска со минималната плата во Република Македонија не беше уредено со закон. Со цел да се уредат прашањата кои се однесуваат на минималната плата, се пристапи кон подготовка на Предлог на Закон за минималната плата во Република Македонија. Предмет на уредување на овој закон се прашањата во врска со  утврдување на висината на минималната плата,како и други прашања кои се однесуваат на истата.
2. Опис на целите што се планираат да се постигнат со решавање на проблемите

Со донесување на овој закон, ќе се обезбеди право на минимална плата за сите работници во Република Македонија, за работа со полно работно време, со нормален учинок, која работодавачот е должен да му ја исплати на работникот. 

3. Идентификација на можни решенија (опции)

Опција 1:  Не прави ништо. Опцијата “не прави ништо” се користи како параметар за спoредба на трошоците и користите од останатите опции (baseline);
Опција 2:; Донесување на упатство или друг акт со кој ќе се даде насока за подобро спроведување на законот; и

     Опција 3: Донесување на Закон за  минимална плата.
Чекор 2: Идентификација на трошоци, придобивки и влијанија 
Предложено решение (опција):
Според направената анализа за решавање на горенаведените проблеми преферирано решение е Опцијата 3 . 

Опис:
        Опцијата 3 предвидува Донесување на Закон за минимална плата. 
 Со донесување на Законот ќе се создадат услови и можности за исплаќање на минимална плата на сите вработени во Република Македонија.
Со донесувањето на овој предлог Закон, се очекува  да се постигнат следните цели:

-Можност за исплaќање на минимална плата за сите вработени во Република Македонија;

-Исплата на плати на работниците во Република Македонија во дејностите во кои досега се исплаќаа најнизок износ на плата, со тоа што се воведе етапна примена на овој закон во овие дејности за временски период од три години, со воведување на коефициенти со кои ќе се врши корекција, до достигнувањето на нивото од 8050 денари.
-Усогласување на гранските колективни договори во рок од шест месеци, по стапување во сила на овој закон. 
1. Трошоци 

· Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

Предложеното решение не предвидува воведување на нови формалности во смисла на обврска за правните лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци.

· Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

Предложеното решение не предизвикува иницијални трошоци за министерствата и другите органи на државната управа.
· Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.

Со донесувањето на овој предлог закон нема да се предизвикуваат континуирани трошоци за министерствата и другите органи на државната управа.

· Дали опцијата ќе предизвика иницијални трошоци за правните или физичките лица? Ако да, образложи ги трошоците.

Предложеното решение ќе создадат потреба за обезбедување на финансиски средства за правните субјекти, кои ќе треба  редовно да ја исплаќаат минималната плата. 
· Дали опцијата ќе предизвика оперативни трошоци за правните или физичките лица. Ако да, образложи ги трошоците.

Предложеното решение нема да предизвикува оперативни трошоци за правните и физичките лице.

2. Придобивки

- Опис и опсег на финансиските придобивки за засегнати страни

На работниците кои досега примаа плата под утврденото ниво на минимална плата ќе им се овозможи редовна исплата на минимална плата. 
· Други нефинансиски придобивки за засегнати страни

Се обезбедува сигурност на вработените во Република Македонија, заради фактот што исплатата на минимална плата е законси регулирано.
3. Ризици и претпоставки

Доколку не се донесе овој закон се ограничува можноста за редовна исплата на плата на вработените во Република Македонија.  
	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА/ НЕ
	 НЕ

	Влијание врз социјално исклучените и ранливи групи
	ДА/ НЕ
	 НЕ

	Влијание и ефекти на регулативата врз родовите аспекти и еднаквоста
	ДА/ НЕ
	НЕ

	Влијание врз животната средина
	ДА/ НЕ
	 НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА/ НЕ
	 НЕ

	Влијание врз правата на граѓаните 
	ДА/ НЕ
	 НЕ

	Дали предложените решенија вклучуваат значителни тешкотии за усогласување
	ДА/ НЕ
	 НЕ


Чекор 3: Консултации
Предлог Законот за минимална плата е подготвен во консултации со :  
 -Министерството за екомонија;
- Министерството за  финансии;

-Претставници на репрезентативни синдикати во Република Македонија  и 

-Претставници на репрезентативни  организации на  работодавачи на Република Македонија. 
Резиме на иницијалната

проценка на влијание на регулативата

1. Краток осврт на преферираното решение/опција: 

Под минимална плата според член 2 на предложениот закон се подразбира најнискиот месечен износ на  основна плата која работодавачот е должен да му ја исплати на работникот за работа извршена за полно работно време и исполнет нормиран учинок.

Членот 3 од Предлог на Законот го регулира прашањето во врска со правото на минимална плата. Право на минимална плата според овој закон имаат сите работници кои работат на територијата на Република Македонија. Работник кој работи со скратено работно време има право на сразмерен дел од минималната плата за времето поминато на работа. Со  ставот 3 од овој член е предвидено  дека одредбите од   Законот не се однесуваат на самовработените лица. 

Минималната плата изнесува 39,6%  од просечната бруто плата во Република Македонија од претходната година, согласно со податоците објавени од Државниот завод за статистика. (член 4). Со истиот член е предвидено дека по претходно мислење од Економско-социјалниот совет, висината на минималната плата од овој закон, ја објавува Министерството за труд и социјална политика во "Службен весник на Република Македонија" .
Во член 5 е утврден органот кој го врши надзорот над спроведување на Законот. 

Утврдена е и одредба во врска со постапката за едукација (член 6 ).

Во Законот е предвидена и прекршочна одредба со утврдени глоби за работодавачот и за одговорното лице кај работодавачот (член 7).

Во преодните одредби утврдена е одредба со обврска и рок за усогласување на колективните договори со овој закон (член 8). 

Во членот 9 е утврдена висината на минималната плата за 2012 година, која изнесува 8.050 денари во нето износ.

Во рамките на претходно остварените преговори помеѓу претставници на  Владата на Република Македонија, синдикатите и организациите на работодавачите, на седница на Економско-социјалниот совет беше утврдена и на 1.10.2011 година објавена висината на минималната плата за 2012 година, која изнесува 8.050 денари во нето износ. Утврдената висина на минималната плата, ќе се исплатува со исплатата на платите за  јануари 2012 година. 

Во членот 10 од овој закон е утврдена одредба со која се дава можност за постапна примена на законот, за период од три години во одделите во кои во јули 2011 година е исплатена просечна плата под нивото од 15.600 денари во бруто износ,  со множење на истиот износ со следниве коефициенти:

· 0,778 за 2012 година;

· 0,852 за 2013 година и

· 0,926 за 2014 година.

Во член 11 е утврдена обврска и рокот за донесување на подзаконските  акти во врска со постапката за едукација.

Законот влегува во сила осмиот ден од денот на објавувањето во "Службен весник на Република Македонија",  а ќе се применува  со исплатата на платите за   јануари 2012 година (член 12).

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

Претставници на Владата на Република Македонија кои ќе се вклучат во презентирање на Предлог  на законот за минимална плата:

- Спиро Ристовски, Министер за труд и социјална политика 

-Ибрахим Ибрахими , заменик министер за труд и социјална политика 
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија: 
-Муедин Кахвеџи, државен секретар во Министертвото за труд и социјална политика
-Стојан Трајанов, Државен советник во Министерството за  труд и социјална политика.

Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.1
	 Нема влијание
	врз Буџетот на Република Македонија во висина поголема од 600.000.000 денари.

	2.
	 Нема влијание
	врз усогласеноста со законодавството на Европска Унија.

	3.
	 Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	 Нема влијание
	врз економијата и врз обемот на државна помош.

	5.)
	 Нема влијание
	врз животната средина.

	6.)
	Нема влијание
	врз социјалната положба на граѓаните.


	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување:

Вклучени организации и претставници: 
Свое мислење дадоа следниве организации:

	ДА

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	ДА

	10.
	Спроведени се меѓуресорски консултации. 


	ДА

	11.
	Дали предлог законот предвидува управна постапка?
	НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ


Изјава од министерот

Јас, Спиро Ристовски, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум:  27.10. 2011

